
Fi ftit kliem

[l-Kantilena jista’ ghandna struttura kjaztika klassika. Din I-
istruttura taghti post ewlieni l-parti tan-nofs tal-poezija biex
tishaq fuq il-kunflitt/it-tensjoni tal-hajja. Dan hu espressjoni u
riflessjoni tal-hajja tal-awtur tal-Kantilena nnifsu fuq tliet
livelli inter-relatati: dak affettiv, dak intellettwali u dak morali.
Pietru Caxaru jghix bejn dak li hu xieraq u dak li johloglu
ghelt. Din il-kitba tipproponi ghall-ewwel darba l-istruttura
kjaztika tal-Kantilena v tappoggja dan il-qari interpretattiv
b’evidenza mill-hajja ta’ Caxaru nnifsu.

[I-Kantilena hija l-eqdem kitba maghrufa bil-Malti. L-unika
kopja taghha damet mitlufa ghal hames sekli. Illum hija l-aktar
poezija studjata u kkummentata fil-wirt letterarju Malti.

Kjazmu, Kjaztiku (definizZjoni)

Kjazmu huwa figura tad-diskors fl-arti retorika. Mill-Grieg
ylaopa (ki-asma), ‘tittraversa’, 1i tigi mill-Grieg y1alw (kia-zo),
jigifieri ‘tichu 1-ghamla tal-ittra X’ (KAi bil-Grieg). L-aggettiv
jigi  ‘kjaztiku/a’  (mhux ‘kjazmiku/a’). B’din it-teknika
letterarja, zewg klawsoli jew aktar huma relatati ma’ xulxin
permezz ta’ struttura inversa bl-iskop li jsir tishiq fuq punt
aktar ewlieni. Dan ifisser li I-klawsoli juru parallelizmu invers.

alli wiehed jaqra 1-Kantilena ta’ Pietru Caxaru ma jistax

ma jintlagatx millewwel minn tensjoni li tahkem kull
vers taghha: rakkont imnikket, qalb bla 1gim, waqgha go bir,
gharqa, bahar imqalleb, dar tiggarraf, art bla rizq. Terga’ u
tghid, jekk wiehed ihares aktar fil-qrib lejn is-sura filosofika
tal-kitba jsib ukoll 1i hemm ansjeta ohra, aktar mistura, li tigi
minn taqtiegha bejn attitudnijiet intellettwali kuntrastanti. 1zda
dan mhuwiex kollox. Ghax meta wiehed jibda jgharrex il-hajja
privata ta’ Caxaru nnifsu, jintebah 1i hemmhekk ukoll kien
hemm ghafis iehor ta’ ghamla morali. Dan kollu ghandu
jwassalna biex nagharfu li, fi hwejjeg artistici, filosofi¢i u
esperjenzali, separatament u kollettivament, Caxaru ghex hajja
konfliggenti bejn ix-xieraq u l-ghelt.

F’dan 1i gej nistharrgu fil-qosor dawn it-tliet livelli ta’
taqtiegh bit-tama 1i nkunu nistghu nithmu ahjar 1-ghejjun li
minnha setghet issawret il-Kantilena. Din is-sena (2016) jahbat
il-hamsin anniversarju mis-sejba tal-Kantilena f1-1966 minn
Mikiel Fsadni. Mill-wagqt 1i fih dan, flimkien mal-Prof. Godfrey
Wettinger, hargu 1-Kantilena ghall-pubbliku sentejn wara, il-
poezija ma naqset gatt milli ssahhar bil-gmiel taghha, tqajjem
il-kurzita akkademika bil-kumplessita li fiha u tkabbar il-
kburija nazzjonali bis-siwi storiku u kulturali 1i ghandha. Jixraq

lilna Ikoll 1i naghmlu minn dan I-anniversarju specjali mument
ta’ gieh u ta’ radd il-hajr, izda wkoll wiehed li fih naghtu
sehem ghall-izvilupp tal-istudji akkademici li kibru madwar il-
Kantilena.

Kunflitt affettiv

Fil-Kantilena tieghu, Caraxu jghid grajja ta’ niket; tigrib
kbir ta’ proporzjonijiet apparentement dizastruzi. Il-grajja
setghet kienet ta’ ghamla personali, bhalma hafna assumew.'
Izda mhux biss.? Il-Kantilena tista’ tkun kitba 1i qed tlehhen
esperjenza komuni ghal hafna, jew ukoll wahda ta’ xejra
metafizika u universali. Jekk tassew, bhalma nghad b’certa
awtorita,” il-Kantilena hija zajal fit-tradizzjoni Andalusjana ta’
Ibn Quzman (1078-1160), allura tista’ tkun ghanja li, bhalma
kien ippropona Ibn Quzman innifsu,* hija “hafifa, izda hafifa
b’ebusija; popolari dagskemm mghallma f’'waqt wiehed, iebsa
dagskemm ovvja, mudlama daqskemm c¢ara”. Bla dubju, il-
Kantilena ¢ertament ghandha minn dan.

Kulmin qara 1-Kantilena b’attenzjoni jagbel 1i hija poezija
jew ghanja ta’ mhabba. [zda x’ghamla ta’ mhabba? Ghal darba
ohra, hafna assumew li tithaddet dwar relazzjoni eterosesswali
li marret ghal kollox hazin.” Madanakollu, min-naha l-ohra,
jekk il-Kantilena aktar tghanni sentiment kollettiv u generali,
allura r-relazzjoni ghandha titwessa’ fit-tifsir taghha u thaddan,
nghidu ahna, l-imhabba ghan-nazzjon, ghall-post tat-twelid,
ghat-tmexxija politika u I-bqgija. Jista’ jkun ghall-hajja nnifisha.
Li I-Kantilena tista’ qieghda tostor dan kollu, spe¢jalment jekk
wiehed iqis ix-xejriet geopolitici li tista’ tissuggerixxi, gie
propost diga, anki jekk mhux b’mod elaborat bizzejjed.

Qari lineari

Ovvjament, iz-zewg  dimensjonijiet—personali  u
pubblika—jistghu ma jeskludux lil xulxin. Is-sengha poetika li

thaddan il-Kantilena tista’ qieghda tithaddet dwarhom it-tnejn
f’hin wiehed. Madanakollu, hu x’inhu l-kaz, dejjem tibqga’
tixref fil-wi¢¢ taghha tensjoni inter-relazzjonali li 1-bicca I-
kbira tal-istudjuzi jagblu li titfarrag jew tinhall (ukoll jekk
mhux ghal kollox) fl-ahhar vers.”

Apparti l-problemi lingwisti¢i 1i dan il-vers partikolari
jipprezenta,® din il-konkluzjoni tistrieh ghal kollox fuq qari
lineari tal-poezija. B’dan irridu nghidu li 1-qarrej jasal ghal din
il-konkuzjoni minhabba 1i jkun qieghed jassumi li 1-Kantilena
ghandha stil strutturali li jitlob qari minn fuq s’isfel waqt 1i 1-
awtur jiftah it-tema tieghu. Dan jippresupponi l-ezistenza ta’
mixja tematika, jew ghallanqas tifsira topika, li tavvanza mill-
ewwel sal-ahhar vers billi tibda mill-bidu u tintemm fl-ahhar.
Ghaldagstant, b’dan il-mod il-poezija donnha tilhaq il-quccata
taghha fl-ahhar vers, li b’xi mod iservi bhala muftieh
interpretattiv tal-kitba kollha. S’issa, dawk kollha 1i thajru
jaghtu mqar Il-icken interpretazzjoni tal-Kantilena jew
ikkummentaw fugha, kienet liema kienet I-ottika u I-perspettiva
li minnha ghamlu dan, dejjem qaghdu ma’ din l-assunzjoni.
Hadd gatt ma geghidha f’dubju jew assuma mod iehor.

Ghala dan gara huwa aktarx minhabba li l-osservaturi u 1-
istudjuzi kollha giesu 1-Kantilena bhala poezija jew test liriku
f’sens konvenzjonali waqt 1i l-koncentrazzjoni taghhom,
gustament u skont il-kompetenzi rispettivi taghhom, tefghuha
fuq elementi ohra tal-kompozizzjoni. Ghalkemm kien hemm xi
whud li taw attenzjoni lil aspetti tal-istruttura fizika tal-
Kantilena,” hadd ma jidher li kkunsidraha b’mod shih fil-
kumpless holistiku taghha. Dan ma kienx nuqqas daqskemm
ghazla ghal tishiq li, fih innifsu, ghalkemm validu, kien
parzjali. Seta’ kien dovut ukoll minhabba dak li ssejjah ‘kuntest
ta’ stennija’ jew ‘sistema ta’ probabbilta internalizzata’,
jigifieri assunzjonijiet istituzzjonali 1i l-qarrej kritiku
Occidentali japplika ghal kitba b’mod kwazi awtomatiku.'®

Minhabba l-qari lineari tal-Kantilena, xi whud waslu wkoll
sabiex jiggustifikaw il-vrus li Brandan Caxaru nizzel bi zball."

Struttura kjaztika

Izda jista’ jkun li 1-Kantilena ghandha binja strutturali
differenti; wahda 1i nistghu nsejhulha ‘kjaztika’ (jew
‘konc¢entrika’; ‘Cirkwita’; xi whud isejhulha 7ing composition’
bl-Ingliz).'"* Din il-binja possibbli donnha tista’ tikkorrabora,
jew ghallanqas taghti hjiel ta’, l-origini zajal taghha. Dan
ghaliex l-akkademja wriet li l-poezija miktuba minn Ibn
Quzmén u dawk li segwew l-istil tieghu, fil-bicca l-kbira
taghhom faslu 1-poeziji taghhom f’ordni kjaztiku."? Dan ifisser
li I-vrus jirrelataw ma’ xulxin billi lkoll jintrabtu ma’ fus
wiehed fejn xi whud jippontaw lura fi speci ta’ parallelizmu
invertit b’tali mod li jidhru hekk: A—B—C—D«C«B«A.

Dan jidher li jsir sabiex jishqu l-punt [D] li hu komuni
ghalihom ilkoll dagskemm ewlieni.'* Isir ukoll ghal ragunijiet
mnemonici; halli t-test jiftakruh b’aktar facilita," kif fil-fatt
ghamel Brandan Caxaru.'® Xbieha ‘X-1° fil-pagna li jmiss
aktarx turi ahjar dan 1i rridu nghidu. Fiha tintwera l-fasla
strutturali kjaztika tal-Kantilena fil-kumplessita kollha taghha.

Mod ta’ kif nistghu nipprezentaw l-istess struttura f”ghamla
ta’ xbieha ciklika hija bhalma jidher fi xbieha ‘X-2’ (pagna 8).
Minn din ix-xbieha tohrog ahjar il-koerenza perfetta tal-
istruttura kjaztika tal-Kantilena.

Hemm mod iehor ta’ kif nistghu nipprezentaw l-istess
struttura. Fi xbieha ‘X-3’ (pagna 9), is-sigli I-4, I-B, I-C u 1-
bqija jirrapprezentaw il-vrus tal-Kantilena skont kif jidher fiz-
zewg xbihat ta’ qabel. Din ix-xbieha turi ahjar il-fasla kjaztika
tal-istruttura tal-poezija, fejn ‘il-fus’ (H), li jirrapprezenta I-
vrus tan-nofs tal-Kantilena, jghaqqad il-vrus l-ohra kollha
b’parallelizmu invers perfett.

Dawn it-tliet xbihat jirrapprezentaw l-istess kuncett b’modi
differenti. Bhalma wiehed jista’ jinnota, Il-istruttura hija
perfettament konsistenti u simetrika fiha nnifisha fit-tliet
kazijiet. Wiehed jista’ jhossu xettiku dwar in-novita ta’ din I-
interpretazzjoni strutturali tal-Kantilena minhabba li, fuq

V IB %r_..v I %r_..v ID W[..v LE %r_..v LF W_l.r G

FA
Xideu il cada pasiaryos e Bir imgamic fen hayran al Ay Huakit hy
egrme || Sele || e || e | g || S || s
. aag = nsao 10 m SO ragin - . . em Iil- N1zt 1
nichadithicum homorcom ui le mule mecsule tirag minoeli bachar il hali sisen
1. Seha 2. Dakli 3.Dakli 4. Azzjoni 5. Agir 6. Stat 7. Ritornell N
ghas-smiegh jidher ma jidhirx mehuda deciziv ta’ fatt ° y,
Hactar mi hemme ard
acar mt bayda v o Min ibidill il biddilihe inte Huec ucakit hi Huakit thi
hedaun heme halex liradi “al " agiogen s — o : 2y . e wie
. hemme ard . miken ibidil il il miken illi mirammiti mirammiti lili
tred minne col xebir sura : . I X s o
pitiarea seude et vintura yeutihe vargia ibnie zimen nibni
hamyra
G’

:..»ALH&ALH&AL:&AL:.HALE,A

Mectatilix il
mihallimi
ma kitatili li
v gebel; fen
tumayt insib
il gebel sib
tafal morchi

=

Dehra ciklika tal-istruttura kjaztika
XBIEHA X-2

© Mark Montebello

I

I-A IB I-¢ ID ILE IF G H G' II-F II-E II-D II-C II-B II-A

\

© Mark Montebello

Il-fasla kjaztika tal-Kantilena madwar fus wiehed
XBIEHA X-3

medda ta’ kwazi hamsin sena, hadd ma jidher li nnutaha jew
ipproponiecha pubblikament. Izda, jekk wiehed jistudjaha sew,
jista’ jara li hi wahda kwazi ovvja. Ghax il-vrus I-A/II-A, I-B/II-
B, I-C/II-C u l-bqija tassew jikkorrispondu ma’ xulxin bhal
f'mera u fabilhagq huma organizzati biex, minn barra ghal
gewwa, isawru speci ta’ ¢rieki (immarkati fi xbieha ‘X-1" u
‘X-3’ bhala 1, 2, 3 u l-bqija) li ghandhom ilkoll I-istess ¢entru.
Wiehed facilment jista’ jara li l-vrus kollha jitimghu I-parti
¢entrali biex, filwaqt 1i jghollu din il-parti fughom ilkoll fl-
importanza u t-tishiq, jaghtu sustanza lit-tifsir taghha.
Karatteristika predominanti fil-mudell kjaztiku klassiku hija

1. Xideu il cada ye gireni tale nichadithicum I-A
2. Mensab fil gueri uele nisab fo homorcom I-B
3. Calb mehandihe chakim soltan ui le mule I-C
4. Bir imgamic rimitine betiragin mecsule I-D
S. Jfen hayran al garca nenzel fi tirag minzeli I-E
6. Nitila vy nargia ninzil deyem fil-bachar il hali ~ 1-F
7. Huakit hy mirammiti Nizlit hi li sisen G

Mectatilix il mihallimin ma kitatili i gebel 1y
fen tumayt insib il gebel sib tafal morchi

7. Huakit thi mirammiti lili zimen nibni G

6 Huec ucakit hi mirammiti vargia ibnie II-F
S. biddilihe inte il miken illi yeutihe I-E
4, Min ibidill il miken ibidil il vintura I-D
3 halex liradi ‘al col xebir sura II-C
2. hemme ard baydav hemme ard seude et hamyra II-B
1. Hactar min hedoun heme tred minne tamarra I-A

© Mark Montebello

Il-fasla kjaztika ta¢-¢rieki madwar il-parti ¢entrali tal-Kantilena
XBIEHA X-4

l-prezenza ta’ sebgha minn dawn i¢-¢rieki madwar il-fus. Il-
Kantilena hija fidila lejn dan il-fattur tipiku bhalma hija, kif
jista’ jigi vverifikat minn xbieha ‘X-4’ hawn fuqg, lejn
karatteristici klassici ohra.'”

Distribuzzjoni aktar ekwa

Minn dan johrog 1i I-fasla strutturali tal-Kantilena ma
tidhirx organizzata fuq xi prin¢ipji ta’ metodu lineari, bhalma
dejjem inhaseb. Biex inpogguha fi kliem iehor, il-Kantilena ma
tidhirx 1i hi mahsuba sabiex, ghal finijiet interpretattivi,
tiffunzjona bhala recitazzjoni, ghanja jew poezija minn fuq
ghal isfel li tintemm b’konkluzjoni jew quccata finali. Hi

strutturalment aktar kumplessa minn hekk. Infatti, aktar jidher
li ghandha punt fokali fin-nofs li madwarha hemm organizzati
¢rieki dejjem aktar wisghin 1i jinkudu lil xulxin. Ghaldagstant,
il-punt fukali tal-Kantilena ma jidhirx li jinsab fit-tmiem, izda
fin-nofs, bhal f’kull kjazmu klassiku. Dan ifisser 1i Caxaru,
wagqt li uza din l-istruttura, ma jidhirx li ried jishaq l-aktar fuq
il-parti finali jew, biex inkunu aktar specifici, fuq il-kelma
tamarra, daqskemm fuq iz-zewg vrus tan-nofs, hemmhekk fejn
igieghed 1-hsieb c¢entrali u ewlieni tieghu. Xbieha ‘X-5° ta’
hawn taht turi dan b’mod grafiku.

Minn din ix-xbieha ‘X-5 jidher ¢ar 1i d-distribuzzjoni
letterarja tal-Kantilena hi aktar bilancjata milli nhaseb s’issa.
Aktar 1 isfel ikollna opportunita nghidu xi haga dwar il-kelma
tamarra fl-ahhar vers (l-ahhar kelma tal-poezija). Izda
hawnhekk nistghu ninnutaw li, fl-ghamla tal-istruttura lineari,

Xidew'il cada ye gireni tale nichadithicum Xideu il cada ye gireni tale nichadithicum
Mensab fil gueri uele nisab fo homorcom Mensab fil gueri uele fishb fo homercom

Calb fihe chakim soltom ui le mule Calb mehandihe ¢
Bir imged itine betiragin mecsule Bir imgamic rimitine agin mecsule
1 fi tirag minzeli

fen hayraned garca nenzel fi tirag minzeli Jen hayran‘al garca n
1+ em fil-bachar il hali

Nitila vy nargianinzil

Huakit hy mirampiiti
Mectatilix il mihallimin makitatili li gebel
Jfen tumaytinsib il gebel sib iafal morchi
Huaikit thi mirammiti lilj zimen nibni

lit hinli sisen

Huec ucakit hi miram
biddilihe inte il mikern

Min ibidill'il miken ibidil il vintura Min ibidill il miken ibidlil|il vintura

halex liradi ‘al col xebir sura halex liradi ‘al col xebjr-surd

hemme ard baydexy hemme ard Seude et-hamyrt hemme ardbayda v h e ard seude et hamyra
Hactar min hedeun heme-tred minne. tamy‘ Hactar min hedcun héfie tredminne tamarra

Fasla strutturali lineari Fasla strutturali kjastika
© Mark Montebello

Id-distribuzzjoni letterarja tal-Kantilena
XBIEHA X-5

l-ahhar vers, partikolarment il-kelma tamarra, jiehdu
importanza, mhux biss kbira, izda wkoll ezagerata. Fugha
tamarra tistrieh il-fasla kollha tal-poezija. Dan, nazzardaw
nghidu, jesponi 1-Kantilena ghall-periklu ta’ interpretazzjoni
zbaljata ghal kollox.

Min-naha I-ohra, nistghu ninnutaw ukoll 1i I-mudell
kjaztiku jheff dan l-izbilan¢ u jiddistribwixxi t-toqol b’mod
ekwju mal-istruttura kollha. Ghalkemm il-bidla minn fasla ghal
ohra ghalissa tista’ tidher kappri¢cuza u arbitrarja, mill-bqija ta’
din il-kitba ghandu jidher ahjar li mhuwiex hekk. Hemm
ragunijiet varji dagskemm sinifikanti ghala l-istruttura tal-
Kantilena, kontra dak li dejjem inhaseb s’issa, hi tat-tieni
(kjaztika) milli tal-ewwel (lineari) ghamla.

Wirt letterarju Semitika

Ghalkemm l-istruttura letterarja kjaztika tista’ tintlemah
f’diversi kulturi dinjija marbuta ma’ opri letterarji li
possibbilment ghandhom tradizzjoni orali, inkluz dik
Omerika,'® 1l-origini tidher li hi predominantement wahda
Semitika."” Wiehed jista® jinnota l-bazi soda taghha fil-Bibbja,
nghidu ahna, specifikament fil-perjodu tal-profeti li kienu
kittieba (minn madwar it-850 sal-400 QK). Infatti, xi whud
isejhu din il-binja bhala 1-‘Mudell Retoriku Profetiku’.*

Ghalkemm it-temi bibbli¢i (evangeli¢i) possibbli gol-
Kantilena diga gew innutati,”’ dan ma sarx frabta mal-
istruttura kjaztika tal-poezija. Pjuttost, kien sempli¢iment
maghmul b’assoc¢jazzjoni ta’ xbihat simili (bhalma hija I-waqa’
ta’ dar fil-Vangelu ta’ Luqa; ghalkemm ma’ din wiehed seta’
facilment izid ukoll it-tfigh fil-bir tal-profeta Geremija kif
wiehed isib f’kapitlu 38 tal-ktieb li jgib ismu).

Izda r-rabta skritturali fil-Kantilena hija hafna aktar
profonda, kumplessa u wiesgha minn hekk. Ghax il-Kantilena
ma tidhirx li semplicment taghmel self ta’ tixbihat bibblici
ghall-grafika taghhom, kif inhaseb, izda pjuttost tidher li tiechu

mill-istess struttura kjaztika ta’ bi¢¢iet ewlenin tat-Testment il-
Qadim* daqskemm tat-Testment il-Gdid.*

Dan mhuwiex il-waqt li nistharrgu kull test bibbliku li
jaghmel uzu mill-mudell kjaztiku. Kemm Caxaru kien midhla
tal-istruttura ta’ dawn it-testi Ebraj¢i ma jistax ikun maghruf.
Jekk kien gej minn familja Lhudija, kif gie sostnut,** allura
kien ikun midhla tal-esigesi skritturali, inkluz tal-fasla kjaztika
ta’ xi whud mit-testi ewlenin tal-profeti kittieba.

Li hu aktar ¢ert °dan kollu hu li I-mudell kjaztiku tat-testi
bibbli¢i ghadda b’mod integrali ghal gol-Koran, li, kemm bhala
korp shih,* kif ukoll fit-tagsimiet partikolari tieghu,?® ihaddan
diversi ghamliet tal-istruttura kjaztika klassika. Minn din I-
istruttura tnebbah f’kitbietu Ibn Quzman u hafna mis-segwaci
tal-iskola letterarja tieghu biex holqu l-opri letterarji taghhom.
[I-Kantilena, jekk tabilhaqq hija fl-ghamla ta’ zajal tat-
tradizzjoni Andalusjana ta’ Ibn Quzman, allura ghandha mnejn
tirrifletti I-mudell kjaztiku ta’ din is-sura ta’ letteratura.

Hu x’inhu, minkejja dawn ir-riflessjonijiet xi ftit jew wisq
spekulattivi dwar minfejn seta’ Caxaru tnebbah biex ifassal il-
Kantilena b’ghamla kjaztika, dan l-aspett geneostrutturali ma
jinteressaniex direttament. Ghalina hu bizzejjed il-fatt 1i 1-
evidenza testwali tal-Kantilena tixhed hi nnifisha ghall-mudell
strutturali wzat fil-holqgien taghha.

Tifsira tal-kjazmu

Diga nnutajna li struttura kjaztika hi karatterizzata minn
vrus li jirrelataw ma’ xulxin billi lkoll jintrabtu ma’ fus wiehed
fejn xi whud jippontaw lura f’ghamla ta’ parallelizmu invertit.
Mix-xbieha ‘X-1" dan nistghu narawh fac¢ilment evidenzjat gol-
Kantilena. Kull vers fl-ewwel strofa (/) huwa rifless bil-maqlub
(bhal f"mera) fil-vrus korrispondenti tat-tieni strofa (/7).

[l-vrus I-4 u II-A (dawk tat-truf nett) huma t-tnejn sejha
ghas-smiegh: l-ewwel vers ghas-smiegh fiziku (oditorju); it-
tieni, ghas-smigh mentali (attentiv).

Bejn ix-xieraq u I-ghelt

Iz-zewg vrus li jmiss ’il gewwa f*kull strofa (I-B, II-B, I-C u
II-C) huma mtewma: kollha jithaddtu dwar prezenzi differenti.
[l-vrus I-B u II-B it-tnejn jaghmlu appell ghal xi haga li tidher
(fenomenu), l-ewwel wiehed (/-B) f’sens negattiv (storja li ma
ssibha mkien); it-tieni (//-B), f’sens pozittiv (art li ssibha
facilment). F’ekwivalenza ghal dawn, il-vrus I-C u /I-C it-tnejn
jaghmlu appell ghal xi haga li ma tidhirx (numenu): l-ewwel
(I-C) ghal kwalita umana mhux fizika (sentimenti [tal-qalb]
mohbija mill-ovvju); it-tieni (/I-C), ghal kwalita materjali fizika
(attributi mohbija ta’ proprjetajiet immobbli).

[z-zewg vrus i jmiss ta’ kull strofa (dejjem ’il gewwa),
jigifiert I-D, II-D, I-E u [I-E, ukoll huma mtewmin: kollha
jithaddtu dwar ghemejjel differenti. Il-vrus /-D u II-D it-tnejn
isemmu xi tip ta’ azzjoni mehudha: l-ewwel vers (I-D) bis-
suggett tal-azzjoni fil-passiv (garrab ghemil li ma kellux kontrol
fuqu); it-tieni (/I-D), bis-suggett fl-attiv (wettaq hu [is-suggett] I-
ghemil possibbli). F’ekwivalenza ma’ dawn, il-vrus I-E u /I-E it-
tnejn isemmu azzjoni deliberata: l-ewwel vers (/-F) jithaddet
dwar is-suggett li jagixxi fuq ix-xewqat (pjuttost negattivi)
tieghu; it-tieni (/I-E), dwar is-suggett li jagixxi fuq decizjoni
(aktarx pozittiva) li ha jew seta’ jichu.

[l-vrus 1i ymiss f'kull strofa (’il gewwa), jigfieri I-F u II-F,
it-tnejn jistqarru stat ta’ fatt f’rabta diretta mas-suggett innifsu: I-
ewwel vers (I-F) jithaddet dwar esperjenza interjuri (sens ta’
qtiegh il-qalb); it-tieni (//-F), dwar esperjenza esterjuri (pjan jew
progett li falla).

[I-vrus ta’ wara (G u G') jiffturmaw il-kwadru dirett ghall-
parti ¢entrali (H) billi jvarjaw fuq tema wahda ritornellata. Kull
wahda minn dawn il-vrus hija maghmula minn Zewg bic¢iet: il-
parti anterjuri hija repetizzjoni identika (Huakit hy [thi]
mirammiti); il-parti posterjuri turi zvilupp tat-tema kwazi
f’ghamla tal-generu salmista, fejn dik tat-tieni vers (G') izzid
taghrif ma’ dak li jinghata fl-ewwel wiehed (G).

Il-parti ¢entrali (H), maghmula minn zewg vrus mtewma,
jesprimu l-qalba tat-tema kollha; ir-raguni tat-tensjoni u I-

kunflitt kollu: jigifieri, haga mehudha li kienet haga ohra (I-
illuzjoni). Bhal fil-bi¢ca I-kbira tat-testi kjazti¢i kollha, din il-
parti centrali torbot direttament mal-vrus l-aktar imbieghda
minnha, jigifieri l-vrus tat-tarf tal-poezija li jirrapprezentaw il-
kwadru (jew ic-Cirku) l-aktar wiesgha (/-4 u II-4); vrus li
jaghmlu sejha ghas-smiegh. Ir-rabta ta’ H ma’ I-4 tikkonsisti
fappell (urgenti) biex haddiehor (fizikament) jisma’ 1-bxara (H);
ir-rabta ta’ H ma’ II-4 tikkonsisti f’kunsill (meqjus) biex
haddiehor (mentalment) jitghallem mill-istess bxara.

I1-kjazmu kollu fih diversi sfumaturi ghall-uzu generiku tal-
mudell 1i jzidu fil-kumplessita tal-kompozizzjoni. Diga nnutajna
diversi minnhom b’ghamla ta’ kwalitajiet imzewga
foppozizzjoni ghal xulxin, bhal oditorju—attentiv; fiziku—
mentali; fenomenu—numenu; negattiv—pozittiv; mhux fiziku—
fiziku; passiv—attiv; interjuri—esterjuri. Jista’ jkun hemm ohrajn
ma’ dawn li ma nnutajniechomx hawnhekk. [zda hemm wiehed li
jehtieg 1i ma nhalluhx ghaddej. Caxaru jibni kull strofa madwar
xbihat partikolari: 1-ewwel strofa (/) jibniha kollha kemm hi
madwar xbihat marbuta mal-ilma (il-bir, il-bahar); l-istrofa I-
ohra (/I), madwar xbihat marbuta mal-art (il-bini, il-hamrija).

Ghandu mnejn ikun siewi ninnutaw hawnhekk 1i fl-
astrologija medjevali (li taghha Caxaru seta’ kien midhla sew)
is-sinjali tal-Art u 1-Ilma (Virgo, Taurus u Capricorn, u Cancer,
Scorpio u Pisces rispettivament) kienu kompatibbli ma’ xulxin u
jikkumplementaw lil xulxin. Is-sinjali tal-Art raddew is-sigurta u
l-istabbilta lis-sinjali tal-Ilma, u ghallmuhom dwar il-pratticita.
Nies taht l-element tal-Ilma huma emozzjonali, sensittivi u
joboghdu 1-karatteristi¢i storbjuzi tas-sinjali tan-Nar u I-Arja.
Nies taht l-element tal-Art huma prattici, persistenti, leali, kriti¢i
u determinati. Kontra n-nies li jkunu taht is-sinjali tan-Nar, li
jehtiegu rikonoxximent ta’ xogholhom, ghal dawk taht is-sinjali
tal-Art  kull progett imwettaq minghajr il-htiega ta’
rikonoxximent. Ghaldagstant, is-sinjali tal-Art jistghu jsibu
appogg u qlubija minn dawk tal-Ilma; tal-Art jipprovdu spalla
soda ghal dawk tal-Ilma. Bl-ghazla ta’ dawn l-elementi mill-

